	

Република Македонија
      Бр.____________ 

__.__._____ година
               С к о п ј е


	МИНИСТЕРСТВО ЗА ФИНАНСИИ


ДО ГЕНЕРАЛНИОТ СЕКРЕТАР НА ВЛАДАТА НА РЕПУБЛИКА МАКЕДОНИЈА

	Име на материјалот: Предлог на Закон за изменување и дополнување на Законот за данокот на додадена вредност


	[image: image1.emf]   ЕПП.бр._____:

	
	
	
	
	
	
	
	
	
	
	
	

	Усогласеност со Годишната програма на Владата: - НЕ


	Усогласеност со член 68 од Деловникот за работа на Владата:

ДА                                 ДЕЛУМНО                                              НЕ


	Предлог на која седница на Влада да се разгледа материјалот: 
Материјалот да се разгледа на првата наредна седница на Владата


	Карактер на материјалот: 
a)  слободен пристап 
б) ограничена употреба

в) класифицирана информација (државна тајна, строго доверливо, доверливо, интерно);


	Итност на материјалот: 
НЕ


	Прилог: образец за проценка на фискалните импликации


	Дата на доставување на материјалот:
 ___.___. ________ година

	
	ПОТПИС: 

д-р Драган Тевдовски

      Министер за финансии

	Изработил:
	Русе  Коцевски

Дејан Николовски

Елена Стојмановска Тортевска
	
	
	
	
	
	

	Провериле:
	Елизабета Калачоска

Бранимир Јовановиќ
	
	
	
	
	
	

	
	
	
	
	
	

	
	
	
	
	
	


[image: image2.jpg]



Република Македонија
МИНИСТЕРСТВО ЗА ФИНАНСИИ
М Е М О Р А Н Д У М

НАСЛОВ: Предлог на Закон за изменување на Законот за данокот на додадена вредност

д-р Драган Тевдовски

       Министер за финансии

                                                       ПОТПИС:
Скопје, Јануари 2019 година
1.Осврт по материјалот: 

Основна причина заради која се врши изменување на Законот за данокот на додадена вредност („Службен весник на Република Македонија” бр. 44/99, 86/99, 8/01, 21/03, 19/04, 33/06, 101/06, 114/07, 103/08, 114/09, 133/09, 95/10, 102/10, 24/11, 135/11, 155/12, 12/14, 112/14, 130/14, 15/15, 129/15, 225/15, 23/16, 189/16 и 198/18) е да се допрецизира и дополни даночното ослободување во делот на образованието и притоа истото да се надополни и со научната дејност. Дополнително, се намалува рокот во кој е задолжително даночните обврзници да останат регистрирани за цели на ДДВ,од пет години, на две години, доколку во тие две години лицето има промет помал од 1 милион денари и не остварило поврат на ДДВ. Исто така, се врши усогласување со царинските прописи во делот на утврдувањето на даночната основа при увоз на добра, како и со Виенската конвенција за дипломатски односи во делот на враќањето на ДДВ на членовите на административниот и техничкиот дипломатски персонал.
2. Разгледани можни решенија ( за-против аргументи)
/
3. Резултати од извршените консултации со ресорните министерства, другите органи на државната управа и организации: /

4. Дали материјалот содржи елементи на државна помош: 
 ДА

НЕ
5. Изјава за усогласеност на прописот со законодавството на Европската Унија 
                                                                                                                               ДА                   НЕ
6.Усогласеност со превземените обврски од ратификуваните меѓународни договори:    
7. Решение кое се препорачува (со образложение) 
Предлагаме Владата на Република Македонија да го прифати овој Предлог на Закон, со оглед на тоа што законскиот услов за негово прифаќање е исполнет.

8. Фискални импликации на материјалите што се предлагаат:  
Со донесување на Предлог на Законот за изменување и дополнување на Законот за данокот на додадена вредност се очекуваат незначителни негативни фискални импликации врз Буџетот на Република Македонија.       
9. Очекувани влијанија: 
Со донесување на Предлог на Законот за изменување и дополнување на Законот за данокот на додадена вредност се очекуваат позитивни ефекти при неговата имплементација и негова еднообразна примена.  

10.Оценка на Секретаријатот за законодавство по материјалот:                           НЕ
11. Оценка на Министерството за информатичко општество и администрација по материјалот:
                                                                                                                 ДА

    НЕ
12.Клучни информации за информирање на јавноста: со измените и дополнувањата на Законот за данокот на додадена вредност се врши допрецизирање и дополнување на даночното ослободување без право на одбивка во делот на образованието и притоа истото се надополнува и со ослободување без право на одбивка за услуги кои се резултат на научно-истражувачка дејност. Дополнително, се намалува рокот во кој е задолжително даночните обврзници да останат регистрирани за цели на ДДВ, од пет години, на две години, под определени услови. Исто така, се врши усогласување со царинските прописи во делот на утврдувањето на даночната основа при увоз на добра, како и со Виенската конвенција за дипломатски односи во делот на враќањето на ДДВ на членовите на административниот и техничкиот дипломатски персонал.


РЕПУБЛИКА МАКЕДОНИЈА

МИНИСТЕРСТВО ЗА ФИНАНСИИ 

ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА
ЗАКОНОТ ЗА ДАНОКОТ НА ДОДАДЕНА ВРЕДНОСТ 
Скопје, Јануари 2019 година

ВОВЕД:
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за данокот на додадена вредност е воведен данокот на додадена вредност како општ потрошувачки данок и се уредува неговото пресметување и плаќање. Со законот се определува: предметот на оданочување, даночната основа, даночните ослободувања, даночните стапки, времето на настанување на даночниот долг, даночниот должник, одбивката на претходниот данок, регистрацијата за целите на данокот на додадена вредност, административните обврски, плаќањето на данокот, како и казнените одредби. 

Според постојното законско решение, со член 21 од Законот за данокот на додадена вредност (“Службен весник на Република Македонија” бр.44/99.....198/18 – во  натамошниот текст: ЗДДВ), е уредена даночната основа за увозот на добра. Според истото даночна основа за увозот на добра е вредноста на увезеното добро утврдена според царинските прописи. Воедно се уредува и прашањето за утврдување на даночна основа во случај кога увезеното добро не подлежи на прописите за царинење или на плаќање царина. Во таа насока, измените и дополнувањата на ЗДДВ во делот на утврдувањето на даночната основа при увоз на добра е со цел да се усогласи со царинските прописи.

Понатаму, според постојното законско решение, уредено со член 23, точка 17, потточка а) од ЗДДВ, ослободени од данок на додадена вредност без право на одбивка на претходен данок се образовни услуги и тоа образование и воспитување на деца и младинци, со цел да се допрецизира постојната одредба со предлага ослободувањето да се однесува и за услуги на училишно и универзитетско образование. 

Исто така во членот 23 од ЗДДВ се предлагаат две нови потточки 17-а) и 17-б). Имено, со потточка 17-а) се предлага даночно ослободување без право на одбивка на претходен данок за услуги кои се вршат кон високообразовните установи со цел да се обезбедат услови за стекнување способности и вештини за вршење научно истражувачка дејност, вклучувајќи и менторирање за изработка и одбрана на магистерски или докторски трудови.
Со цел да се стимулира развојот на научната дејност со член 23 од ЗДДВ, потточка 17-б) се предлага даночно ослободувањето без право на одбивка на претходен данок да се однесува и за услуги кои се резултат на научно-истражувачка дејност согласно закон со кој се регулира научно истражувачката дејност.
Понатаму, според постојното законско решение, со член 31, став 6) од ЗДДВ, е уредено времето на настанување на даночниот долг при увозот на добра и притоа времето на настанување на даночниот долг се смета денот на настанување на обврската за плаќање на царината и другите увозни давачки, или денот на внесување на доброто во земјата, кога се работи за добро кое не подлежи на плаќање царина и моментот кога доброто, кое подлежи на режимот на добра во слободни зони, царински зони и царински складови или кога доброто е во транзит или е привремено увезено, се пушта во слободниот промет. Со предлог измената се допрецизира времето на настанување на даночниот долг при увоз на добра.

Според постојното законско решение, уредено со член 42 од ЗДДВ се предвидени посебни услови кога надлежниот даночен орган со решение го утврдува данокот на додадена вредност за соодветниот даночен период, при што при утврдувањето на данокот соодветно се применуваа одредбите на Законот за персоналниот данок на доход. Со оглед на тоа дека оданочувањето на личниот доход на физичките лица е уредено со Закон за данокот на личен доход, како и тоа дека со денот на започнувањето на примената на овој закон престанува да важи Законот за персоналниот данок на доход, се предлага измена во членот 42, став 2), од ЗДДВ, со која се врши терминолошко усогласување.
Со член 48, став (2), од постојниот ЗДДВ, е предвидено враќањето на данокот на додадена вредност на шефот на дипломатското претставништво, на членовите на дипломатскиот персонал на странското дипломатско претставништво, на конзуларните функционери, како и на нивните брачни другари, доколку овие лица стекнале добра или користеле услуги за лични потреби или за потреби на членовите на семејствата кои ги сочинуваат нивните домаќинства. Со оваа одредба не е предвидено враќањето на данокот на додадена вредност на членовите на административниот и техничкиот персонал на дипломатски и конзуларни претставништва кои не се државјани во земјата или немаат постојано престојувалиште во земјата. Со предложените измени и дополнувања во член 48, став (2), од ЗДДВ се предвидува можност за враќањето на данокот на додадена вредност и за овие лица, со што едновремено се врши и усогласување со Виенската конвенција за дипломатски односи.

Дополнително, според постојното законско решение, со член 51, став (7) од ЗДДВ е предвидено даночните обврзници кои се регистрирани за цели на данокот на додадена вредност да останат регистрирани за цели на данокот на додадена вредност најмалку во рок од пет календарски години, независно од висината на вкупниот промет. Како резултат на вакво законско решение голем број на даночни обврзници во овој период поднесуваат даночни пријави за данокот на додадена вредност според кои вкупниот промет не го надминува пропишаниот праг и во истиот немаат искажано претходен данок за одбивање, со што нема значителен фискален ефект а се зголемува административниот товар за даночниот обврзник и даночната администрација. Поради истото со додавањето на став (13) во членот 51 од ЗДДВ за овие даночни обврзници се предлага намалување на рокот од пет години на две години под определени услови. 

II. ЦЕЛИ, НАЧЕЛА И ОСНОВНИ РЕШЕНИЈА

Предложените законски измени се со цел да се допрецизира и дополни даночното ослободување во делот на образованието и да се надополни и со научната дејност. Дополнително, се намалува рокот во кој е задолжително даночните обврзници да останат регистрирани за цели на ДДВ, од пет години, на две години. Исто така, се врши усогласување со царинските прописи во делот на утврдувањето на даночната основа при увоз на добра и допрецизирање на времето на настанување на даночниот долг при увоз на добра, како и усогласување на враќањето на ДДВ на членовите на административниот и техничкиот персонал на дипломатски и конзуларни претставништва согласно Виенската конвенција за дипломатски односи.

Законот чие донесување се предлага се заснова на истите начела врз кои се заснова законот чие изменување се предлага. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Со донесување на Предлог на Законот за изменување и дополнување на Законот за данокот на додадена вредност се очекуваат незначителни негативни фискални импликации врз Буџетот на Република Македонија.       
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведувањето на Предлог на Законот за изменување и дополнување на Законот за данокот на додадена вредност не е потребно обезбедување на финансиски средства, ниту материјални обврски за одделни субјекти.

V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ДАНОКОТ НА ДОДАДЕНА ВРЕДНОСТ
Предлог на Закон за изменување и дополнување на 

Законот за данокот на додадена вредност

Член 1

Во Законот за данокот на додадена вредност („Службен весник на Република Македонија” бр. 44/99, 86/99, 8/01, 21/03, 19/04, 33/06, 101/06, 114/07, 103/08, 114/09, 133/09, 95/10, 102/10, 24/11, 135/11, 155/12, 12/14, 112/14, 130/14, 15/15, 129/15, 225/15, 23/16, 189/16 и 198/18), во членот 21 ставот (1) се менува и гласи:

,,(1) Даночна основа за увозот на добра е вредност на увезеното добро утврдена според царинските прописи.’’

Во ставот (2) по зборот: ,,член” се додаваат зборовите: ,,доколку не се вклучени”.
Член 2

Во членот 23 во точката 17 во потточката а) по зборот: ,,младинци’’ се додаваат зборовите: ,,вклучувајќи и услуги на училишно и универзитетско образование’’.
По точката 17 се додаваат две нови точки 17-а и 17-б кои гласат:

,,17-а) Услуги кои се вршат кон високообразовните установи со цел да се обезбедат услови за стекнување способности и вештини за вршење научно истражувачка дејност, вклучувајќи и менторирање за изработка и одбрана на магистерски или докторски трудови;

17-б) Услуги на научно-истражувачка дејност согласно закон со кој се регулира научно истражувачката дејност;’’.

Член 3
Во членот 31 ставот 6) се менува и гласи:
„ За време на настанување на даночниот долг при увозот на добра се смета:

1. Денот на настанување на обврската за плаќање на царина и други увозни давачки.

2. Денот кога според царинските прописи би настанала обврската за плаќање на царина, доколку е пропишано, кога доброто не подлежи на плаќање царина или давачки со еднаков ефект на царина. 

3. Денот на внесување на доброто во земјата, кога се работи за добро што не било пријавено на царинските органи.

4. Денот кога доброто, кое подлежи на режимот на добра во слободни зони, царински зони и царински складови или кога доброто е во транзит или е привремено увезено, се пушта во слободниот промет.“.

Член 4
Во членот 42 во ставот (2) зборовите: ,,Законот за персоналниот данок на доход’’ се заменуваат со зборовите: ,,законот со кој се уредува оданочувањето на личниот доход на физичките лица’’.

Член 5
Во членот 48 во ставот (2) во првата реченица по запирката по зборот: ,,функционери’’ се додаваат зборовите ,,на членовите на административниот и техничкиот персонал на дипломатски и конзуларни претставништва кои не се државјани во земјата или немаат постојано престојувалиште во земјата,’’.
Член 6
Во членот 51 по ставот (12) се додава нов став (13) кој гласи:

,,(13) По исклучок на ставот (7) од овој член, на барање на даночниот обврзник, надлежниот даночен орган ќе изврши прекинување на регистрацијата кога во секоја од двете претходни календарски години даночниот обврзник поднесува даночни пријави со вкупен промет  кој  не го надминува износот од став (1) од овој член и во секоја од двете претходни календарски години во даночните пријави нема искажано претходен данок за одбивање.’’

Член 7
Овој закон влегува во сила осмиот ден од денот на објавувањето во ,,Службен весник на Република Македонија.“

ОБРАЗЛОЖЕНИЕ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ ЗА   ИЗМЕНУВАЊЕ НА ЗАКОНОТ ЗА ДАНОКОТ НА ДОДАДЕНА ВРЕДНОСТ
Со членот 1 од Предлогот на Законот за изменување на Законот за данокот на додадена вредност, во делот на утврдување на даночната основа при увоз на добра се врши усогласување со царинските прописи. 

Со членот 2 од Предлогот на Законот, се врши допрецизрање и дополнување на ослободувањата без право на одбивка на претходен данок во делот на образовните услуги притоа вклучувајќи ги и услугите кои се вршат кон високо образовните установи со цел да се обезбедат услови за стекнување способности и вештини за вршење научно истражувачка дејност, вклучувајќи и менторирање за изработка и одбрана на магистерски или докторски трудови. Воедно се предвидува даночно ослободување и за услуги кои се резултат на научно-истражувачка дејност согласно закон со кој се регулира научно истражувачката дејност.

Со членот 3 од Предлогот на Законот, се допрецизира времето на настанување на даночниот долг при увоз на добра.

Со членот 4 од Предлогот на Законот, се врши усогласување на одредбите со Законот за данокот на личен доход, поради донесување на истиот. 

Со членот 5 од Предлогот на Законот, во делот на враќањето од данок на додадена вредност кој се однесува на дипломатски и конзуларни претставништва на странски држави во Република Македонија се врши проширување на одредбата со што се опфаќаат и членовите на административниот и техничкиот персонал кои не се државјани во земјата или немаат постојано престојувалиште во земјата.

Со членот 6 од Предлогот на Законот, се врши намалување на рокот од пет години на две години во кој што даночните обврзници треба да останат регистрирани за цели на данокот на додадена вредност под определени услови. 

Со членот 7 од Предлог на Законот се пропишува завршна одредба за влегување во сила на законот.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со предложените измени во законот се предлага изменување на постојните решенија на Законот, истите се меѓусебно поврзани и се однесуваат на истата правна работа од областа на даноците. 
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со денот на влегувањето во сила на измените на Законот за данокот на додадена вредност, се врши усогласување со царинските прописи во делот на утврдувањето на даночната основа при увоз на добра и допрецизирање на времето на настанување на даночниот долг при увоз на добра. Се врши допрецизирање и дополнување на ослободувањата без право на одбивка на претходен данок во делот на образовните услуги притоа вклучувајќи ги и услугите кои се вршат кон високообразовните установи со цел да се обезбедат услови за стекнување способности и вештини за вршење научно истражувачка дејност, вклучувајќи и менторирање за изработка и одбрана на магистерски или докторски трудови. Воедно се пропишува даночно ослободување и за услуги кои се резултат на научно-истражувачка дејност. Исто така овозможува враќање на ДДВ на членовите на административниот и техничкиот персонал на дипломатски и конзуларни претставништва. Дополнително, се намалува рокот во кој е задолжително даночните обврзници да останат регистрирани за цели на ДДВ, од пет години, на две години, под определени услови. 
ТЕКСТ НА ОДРЕДБИТЕ НА
Законот за изменување и дополнување на Законот за данокот на додадена вредност
(“Службен весник на Република Македонија” бр. 44/99, 86/99, 8/01, 21/03, 19/04, 33/06, 101/06, 114/07, 103/08, 114/09, 133/09, 95/10, 102/10, 24/11, 135/11, 155/12, 12/14, 112/14, 130/14, 15/15, 129/15, 225/15, 23/16, 189/16 и 198/18)  КОИ СЕ ИЗМЕНУВААТ И ДОПОЛНУВААТ
2. Даночна основа за увозот на добра

Член 21

(1) Даночна основа за увозот на добра е вредноста на увезеното добро утврдена според царинските прописи. Ако увезеното добро не подлежи на прописите за царинење или на плаќање царина, даночната основа ќе се утврди според надоместокот што е платен или што би требало да се плати или ако е тоа непознато, односно ако надоместокот е нереално искажан, според вредноста што ќе ја одреди надлежниот царински орган. 

(2) Во даночната основа од став 1 на овој член се вклучуваат: 

1. Царината, даноците, вклучувајќи ги акцизите, таксите, другите увозни давачки, освен данокот на додадена вредност; 

2. Зависните трошоци, вклучувајќи ги трошоците за провизии, пакување, превоз и осигурување кои настануваат до првото место на крајната дестинација на доброто во земјата, како што е искажано во документите за превоз, или ако такви податоци нема, до местото на првиот истовар на доброто. 

(3) Кога доброто било привремено извезено во странство за да биде поправено, ремонтирано или облагородено на друг начин, а потоа е пак увезено во земјата од страна на извозникот, или од друго лице за него, даночна основа претставува надоместокот кој е платен за извршените работи, или ако не е платен надоместок, или ако е тој непознат, тогаш вредноста што ќе се утврди според царинските прописи, вклучувајќи ги износите од став 2 точки 1 и 2 на овој член. Ова важи и во случај ако наместо облагороденото добро се увезе друго добро, кое по количина и квалитет одговара на извезеното добро.

IV. ДАНОЧНИ ОСЛОБОДУВАЊА

Даночни ослободувања во земјата без право на одбивка на претходниот данок

Член 23
Се ослободуваат од данок на додадена вредност: 

1. Прометот на станбени згради и станови, во оној дел, во кој истите се користат за станбени цели, со исклучок на првиот промет, кој ќе се изврши во период до пет години по изградбата; 

2. Изнајмување на станбени објекти и станови, доколку истите се користат за станбени цели;

3. Прометот на поштенски и таксени марки по нивната номинална вредност, на коверти, поштенски картички и други поштенски вредносници на кои се втиснати поштенски марки, како и на контролни маркици (бандероли); 

4. Поштенски услуги од страна на Македонската пошта; 

5. Банкарски и финансиски промет и тоа: 

а) прометот, вклучувајќи го посредувањето, во врска со девизи, банкноти и монети кои служат како законско платежно средство, со исклучок на банкноти и монети кои не се користат како законско платежно средство, или кои имаат нумизматичка вредност, 

б) прометот, вклучувајќи го посредувањето, во врска со акции, удели во претпријатија или здруженија, обврзници и други хартии од вредност, освен чувањето и управувањето со хартии од вредност,

 в) управувањето со фондови за социјално осигурување и со специјални инвестициони фондови, 

г) одобрувањето и посредувањето на кредити, како и управувањето со нив од страна на кредитодавачот, 

д) прометот, вклучувајќи го посредувањето во врска со работењето со тековни сметки, депозити, штедни влогови, плаќања, вирмани, меници, чекови, жиро сметки, кредитни карти, дознаки, со исклучок на наплатата на туѓи побарувања и 

ѓ) превземањето кредитни гаранции или други обезбедувања, посредувањето со нив, како и управувањето со кредитни гаранции од страна на кредитодавачот; 

6. Услуги на осигурување и реосигурување, вклучувајќи ги со нив поврзаните услуги на осигурителни брокери и агенти; 

7. Игри на среќа и забавни игри, чие изведување е регулирано со Законот за игрите на среќа и за забавните игри; 

8. Прометот од установите што вршат дејност од областа на културата со непрофитна цел за културните услуги и добра непосредно поврзани со тие услуги во согласност со прописите од областа на културата и прометот од ботанички градини, животински паркови, паркови, архиви и документациони центри; 

8-а) Влезници за јавни настани кои се од национален интерес од областа на културата, а кои јавни настани како такви се утврдени и се финансираат преку годишната програма за остварување на националниот интерес во културата за годината во која се одржува јавниот настан донесена од Министерството за култура. За примена на ослободувањето даночниот обврзник е потребно, пред да започне со прометот на влезниците, да обезбеди документ од Министерството за култура со кој се потврдува дека јавниот настан за кој се бара даночно ослободување е утврден во годишната програма за остварување на националниот интерес во културата; 

9. Услуги на радио-дифузни и телевизиски станици, освен комерцијалните дејности; 

10. Здравствени услуги од страна на болници, клиники, здравствени домови, медицински и хемиски лаборатории за дијагностика, центри за рехабилитација и слични установи; 

11. Услуги и промет на добра од страна на установи за социјална грижа и заштита, вклучувајќи ги услугите на домови за хоспитализирање, нега и лекување на стари лица; 

12. Услуги во рамките на згрижување и надзор на деца и младинци, како и со нив тесно поврзан промет на добра; 

13. Услуги во рамките на сместување на деца и младинци со цел нивно воспитување, образование или дообразување, како и со нив тесно поврзан промет на добра; 

14. Услуги во рамките на професионалната дејност на доктори, стоматолози и забни техничари, или на други медицински професии кои пружаат медицинска здравствена заштита, како и испорака на забни протези од страна на стоматолози и забни техничари, освен: 

а) услуги од козметички салони и салони за масажа,

б) услуги од лица кои применуваат нетрадиционални методи на лекување и 

в) ветеринарни услуги; 

15. Превозни услуги на болни и повредени лица со возила специјално наменети за такви цели; 

16. Прометот на човечка крв, мајчино млеко, човечки органи, клетки и ткива; 

17. Образовни услуги, и тоа:

 а) образование и воспитување на деца и младинци и 

б) услуги на оквалификување, доквалификување и преквалификување, како и услуги на училишта и центри за изучување на странски јазици; 

18. Услуги на погребални институции и крематориуми, како и прометот на добра поврзан со ваквите услуги; 

19. Меѓународен превоз на патници; 

19-а. Употреба на јавен пат, негов дел или објект од патот (патарина); 

19-б. Употреба на јавните патишта за моторни и приклучни возила (патна такса) и 

20. Промет на добра, како и користење на истите во смисла на член 6 став 3 точка 1 од овој закон, за кои било исклучено правото на одбивка на претходните даноци при нивната набавка, нивното производство или нивниот увоз според член 35. Ова не важи за прометот, кој е исклучен од даночното ослободување според точка 1 на овој член.

VI. ВРЕМЕ НА НАСТАНУВАЊЕ НА ДАНОЧНИОТ ДОЛГ

Член 31

(1) Даночниот долг настанува: 

1. Во моментот кога е извршен прометот на доброто. Кога доброто се превезува или испраќа, се смета моментот на започнување на превозот или на испраќањето. Кога прометот вклучува монтирање или инсталирање, се смета моментот кога соодветните работи се завршени и 

2. Во моментот кога услугата е целосно извршена. 

(2) Кога плаќањето е извршено пред извршувањето на прометот, време на настанување на даночниот долг е моментот кога е добиено плаќањето, во висина на данокот за добиениот износ. 

(3) Во случај на периодичен или континуиран промет, за кој се предвидени последователни плаќања, време на настанување на даночниот долг е денот на кој е издадена фактура за соодветниот период или, доколку е порано, денот во кој е добиено плаќање за соодветниот период. 

(4) Ако економски деливиот промет се должи и извршува во делови, време на настанување на даночниот долг е денот во кој е извршен соодветниот дел од прометот.
(5) Кога се користат автомати за продажба на добра или за извршување услуги, кои работат со монети, книжни пари или жетони, време на настанување на даночниот долг е денот на кој монетите, книжните пари или жетоните се вадат од автоматот. 

(6) За време на настанување на даночниот долг при увозот на добра се смета: 

1. Денот на настанување на обврската за плаќање на царината и другите увозни давачки, или денот на внесување на доброто во земјата, кога се работи за добро кое не подлежи на плаќање царина и 

2. Моментот кога доброто, кое подлежи на режимот на добра во слободни зони, царински зони и царински складови или кога доброто е во транзит или е привремено увезено, се пушта во слободниот промет. 

(7) За време на настанување на даночен долг во случај на инвестициско вложување во објект на закуподавачот извршени од страна на закупецот, се смета: 

1. Денот на престанување на договорот за закуп, во случај на истекување на времето за кое е склучен, освен кога закупот се продолжува или 

2. Денот на раскинување или откажување на договор за закуп или 

3. Денот кога е извршена уплатата на надоместокот од страна закуподавачот, кога за време на важноста на договорот за закуп е извршен прометот со надомест во смисла на член 3 став (2) точка 7 и член 6 став (2) точка 5 од овој закон. 

(8) По исклучок на ставот (1) од овој член, за време на настанување на даночен долг во постапка за присилна наплата и во постапка за присилно извршување се смета денот кога е извршена целосна уплата на постигнатата крајна цена од страна на стекнувачот на доброто, освен кога доверителот се стекнува со доброто.

Член 42

(1) Надлежниот даночен орган со решение ќе го утврди данокот на додадена вредност за соодветниот даночен период, ако: 

1. даночниот обврзник не поднесе даночна пријава во пропишаните рокови; 

2. данокот не е правилно пресметан, или ако не одговара на реално остварениот промет и 

3. се утврди со контрола дека евиденцијата на даночниот обврзник е нецелосна или содржи неточни податоци. 

(2) При утврдувањето на данокот од став 1 на овој член, соодветно се применуваат одредбите на Законот за персоналниот данок од доход.

Член 48

(1) Доколку странското дипломатско или конзуларно претставништво набави добра или користи услуги за службени потреби, на барање на претставништвото ќе му се изврши враќање на данокот на додадена вредност, доколку е платена фактурата и доколку во истата е одделно искажан данокот на додадена вредност од страна на даночниот обврзник според член 53 од овој закон. Враќањето се врши врз основа на посебни спогодби склучени со државата-испраќач, во согласност со условите на реципроцитет. Враќањето ќе се одбие, доколку износот на фактурата не надминува 5.000 денари, вклучувајки го данокот на додадена вредност. Барањето за враќање се поднесува најдоцна во рок од пет години по истекот на календарската година во која е извршен прометот кон подносителот на барањето. 

(2) Во согласност со ставот (1) на овој член, враќањето на данокот на додадена вредност му се одобрува и на шефот на дипломатското претставништво, на членовите на дипломатскиот персонал на странското дипломатско претставништво, на конзуларните функционери, како и на нивните брачни другари, доколку овие лица стекнале добра или користеле услуги за лични потреби или за потреби на членовите на семејствата кои ги сочинуваат нивните домаќинства. Во тој случај, враќањето се ограничува на вкупен износ од 50.000 денари за соодветната календарска година. При набавката на моторно возило, враќањето на данокот се одобрува еднаш во три години, освен во случаите на неопходна набавка на ново возило како замена за старото, после настаната кражба или тешко оштетување. Данокот на додадена вредност за ваквата набавка не се засметува кон максималниот износ за враќање од 50.000 денари. 

(3) При набавката на моторно возило како замена за старото пред истекот на три години по набавката на заменетото моторно возило, износот за враќање се намалува, земајки го притоа предвид остатокот од вредноста на заменетото моторно возило, доколку за ваквата набавка било одобрено враќањето на данокот. 

(4) Се овластува министерот за финансии да ги регулира поединостите на постапката за враќање. 

(5) Формата и содржината на барањето за враќање на данокот на додадена вредност од ставовите (1) и (2) на овој член ги пропишува министерот за финансии.

ХI. Регистрација

Член 51

(1) Сите даночни обврзници, чиј вкупен промет во изминатата календарска година надминал износ од 1.000.000 денари или чиј вкупен промет се предвидува на почетокот од вршењето на стопанската дејност дека ќе го надмине износот или во текот на годината го надмине износот обврзани се за регистрација за данокот на додадена вредност. Обврската за регистрација за данокот на додадена вредност не се однесува за даночни обврзници во смисла на член 32 точка 4 и член 46 на овој закон. 

(2) Вкупен промет претставува збир на прометот што го направил обврзникот во текот на календарската година и кој е предмет на оданочување според член 2, точка 1 на овој закон, вклучувајќи го и данокот кој отпаѓа на него, освен прометот ослободен од данок без право на одбивка на претходниот данок. Ако даночниот обврзник ја вршел својата дејност само во еден дел од календарската година, фактичкиот вкупен промет се пресметува на ниво на вкупен промет за целата календарска година. 

(3) Даночни обврзници - резиденти во земјата кои не се обврзани за регистрација според став 1 првата реченица не должат данок на додадена вредност за прометот на добра и услуги извршени од нив. Тие не се овластени одделно да искажуваат данок во фактурите или во други документи и немаат право на одбиток на претходни даноци. 

(4) Даночните обврзници во смисла на став 3 од овој член, можат доброволно да се регистрираат за данокот на додадена вредност од почетокот на секоја календарска година. Во тој случај не се применува став 3 од овој член. 

(5) Даночните обврзници во смисла на став 1, првата реченица и на став 4 од овој член се обврзани да поднесат пријава за регистрација за данокот на додадена вредност кај надлежниот даночен орган. Формата и содржината на пријавата ги утврдува министерот за финансии. 

(6) Надлежниот даночен орган го врши уписот во регистарот на обврзници на данокот на додадена вредност од почетокот на тековната календарска година и притоа им издава на даночните обврзници решение. Ако даночниот обврзник започнал да ја врши својата дејност во текот на календарската година, регистрацијата се врши со започнувањето на вршењето на дејноста. Под започнување на вршење на дејноста се подразбира првото вршење на активност на даночниот обврзник како прва извршена набавка на добра (основни средства, трговска стока и друго) користена услуга (закуп, истражување на пазар и друго) и извршен промет на добра или услуга. Ако во текот на годината даночниот обврзник го надмине износот на остварен вкупен промет од 1.000.000 денари, регистрацијата се врши по истекот на месецот кога е остварен прометот. Во случаите од членот 9-а став (2) на овој закон, надлежниот даночен орган врши упис во регистарот на обврзници на данокот на додадена вредност, веднаш по утврдувањето. 

(7) Даночните обврзници во смисла на став 1 првата реченица, на став 4 и на став 6 трета реченица од овој член остануваат регистрирани најмалку во рок од пет календарски години, независно од висината на вкупниот промет. Во овој период не се применува став 3 на овој член. Доколку вкупниот промет во петтата календарска година не го надминува износот според став 1, даночниот обврзник може по истекот на рокот да поднесе пријава за отповикување на регистрацијата за данок на додадена вредност до надлежниот даночен орган, кој му издава решение за бришење од регистарот на обврзници за данокот на додадена вредност. 

(8) По исклучок на рокот утврден во ставот 7 на овој член, прекинувањето на регистрацијата може да се оствари во покус рок од пет календарски години, а со донесување на решение од надлежниот даночен орган. 

(9) Надлежниот даночен орган може да изврши прекинување на регистрацијата кога: 
а) во претходната календарска година даночниот обврзник поднесува даночни пријави без искажување на данок за извршен промет и без искажување претходен данок за одбивање; 

б) во двете претходни календарски години даночниот обврзник поднесува даночни пријави без искажување на данок за извршен промет, со исклучок на случаите кога во истите периоди во даночните пријави искажува само промет ослободен од данок со право на одбивка или претходен данок кој произлегува од промет на инвестициони добра извршен кон даночниот обврзник или увезени од него; 

в) даночниот обврзник не може да се најде на пријавената адреса и на адресата за вршење на деловни активности; 

г) даночниот обврзник не поднесува даночна пријава и тоа најмалку два даночни периоди кај месечните и тримесечните даночни обврзници; 

д) кај даночниот обврзник претходно е идентификувано даночно затајување; 

ѓ) ќе настапат случаите од членот 9-а ставови (1) и (2) на овој закон. 

(10) Даночните обврзници во смисла на став 1, првата реченица и на став 4 од овој член ја поднесуваат пријавата најдоцна до 15 јануари во тековната година. Ако даночниот обврзник започнал со вршењето на својата дејност во текот на календарската година, пријавата се поднесува во рок од 15 дена од почетокот од вршењето на дејноста. Ако во текот на годината се надмине износот на остварен вкупен промет од 1.000.000 денари, даночниот обврзник ја поднесува пријавата најдоцна до 15 во месецот кој следи по месецот кога е остварен прометот. 

(11) Пријавата за престанок на регистрацијата за данокот на додадена вредност, даночните обврзници ја поднесуваат најдоцна до 15 јануари во годината од која сакаат да престанат да бидат регистрирани за данокот на додадена вредност. 

(12) Надлежниот даночен орган може да одбие да го регистрира даночниот обврзник кој започнува да врши дејност и даночниот обврзник кој доброволно се пријавил за регистрација, доколку: 

а) не може да се најде на пријавената адреса и на адресата за вршење на деловни активности; 

б) не може да ја докаже реалната намера да врши дејност или 

в) кај даночниот обврзник претходно е идентификувано даночно затајување.

ОБРАЗЕЦ ЗА ПРОЦЕНКА НА ФИСКАЛНИТЕ ИМПЛИКАЦИИ 

НА ПРЕДЛОГ ПРОПИСИТЕ И ОПШТИТЕ АКТИ ДОСТАВЕНИ ДО ВЛАДАТА НА РЕПУБЛИКА МАКЕДОНИЈА ЗА НИВНО УСВОЈУВАЊЕ
	1. Назив на предлогот:
Предлог на Закон за изменување и дополнување на Законот за данокот на додадена вредност

	2. Министерство/орган на државна управа: Министерство за финансии 

	3. Цел на предлогот:

Разгледување и усвојување на Предлог - Законот
	4. Вид на предлог: Предлог на Закон за изменување и дополнување на Законот за данокот на додадена вредност

	5. Контакт лице и звање:

Елизабета Калачоска
Сектор за јавни приходи и даночна и царинска политика
	6. Koнтакт тел/факс или е-пошта

тел: 02/3255-436
e-mail: elizabeta.kalacoska@finance.gov.mk 
               

	7. Aктивност



	8. Вид на барање
	(  ) Регулатива во врска со ЕУ

() Друга нова регулатива


	(  ) Нова програма

(  ) Зголемување/   

намалување на    постоечката програма
	(  ) Прераспределба (на средства) помеѓу две програми 

(  ) Спојување на две или повеќе програми 

	9. Цел на барањето/предложената активност:

Владата на Република Македонија да го разгледа и да го усвои Предлогот на Закон за изменување и дополнување на Законот за данокот на додадена вредност

	10. Врска со владината програма:  Нема



	11. Фискални импликации: намалување на 

приходи во Буџетот на РМ 
	(илјади денари )

	
	Тековна год
	Втора год
	Трета год
	Четврта год

	А. Вкупни трошоци за предлогот 

Плати- надоместоци                                                     

Стоки и услуги 

Капитал 

Трансфери 

Вкупнo
	_


	_


	_


	_

	Б.  Одобрени средства за предлогот 

Плати 

Стоки и услуги 

Капитал

Трансфери 

Вкупно
	_
	_


	_


	_

	В. Промена (разлика) од одобрените средства (Б-A)

Плати - надоместоци                                                     

Стоки и услуги 

Капитал 

Трансфери 

Вкупно
	_


	_


	_


	_

	Г.  Расположливи средства од прелевање (од други активности или програми во органот)

Плати- надоместоци                                                     

Стоки и услуги 

Капитал 

Трансфери 

Вкупно
	_
	_


	_


	_

	Д. Нето импликации на средствата на органот (В-Г)

Плати- надоместоци                                                     

Стоки и услуги 

Капитал 

Трансфери 

Вкупно
	_
	_


	_


	_

	Ѓ.  Намалување на приходите
  
	
	
	
	

	E.  Дополнителни извори на финансирање или споделување на трошоците 



Извор: _____________________________


	_
	_
	_
	_

	12. Нето зголемување /намалување на    бројот на вработени во врска со    предлогот
	_
	_
	_
	_

	13. Какви гаранции, заеми или други вистински или можни обврски ќе произлезат од Владата (а кои не се наведени во точка 11А до 11Г)
	_

	14. Ако ова претставува барање за дополнителни средства во тековната фискална година или е надвор од нормалниот циклус  на подготвување на буџетот, дајте образложение


	_

	15. Дата на завршување на проценката
	

	16. Дата на поднесување на анализата до Министерството за финансии за добивање мислење
	

	17. Дата на добивање одговор од  Министерството за финансии
	

	18. Измени побарани од Министерството за финансии
	

	19. Одговор на Министерството -предлагач
	

	20. Одговор од Министерството за финансии
	

	21. Дали мислењето на Министерството за финансии е дадено во прилог:
	

	Одобрено/Дата: __ . __ . 2019 година                                                                        

_____________________

Државен секретар
	____________________________
д-р Драган Тевдовски
       Министер за финансии
                                                                             


